
rum virtute corrigere : formosos, adhibere diligentiam
ne pulchritudinem pravitate morum contaminent. Sic
matrona etiam, in manibus speculum ubi erit, sic secum
loquatur, deformis si est : Quid essem, si deforet pu-
dicitia? sin elegante forma : Quanti fiam, si accedat
pudicitia? majus enim decus affert deformi amor mori-
bus conciliatus probis, quam si ob pulchritudinem de-
ligeretur.

XXVI. Lysander, cum Siciliz tyrannus filiabus ejus

vestes cincinnosque pretiosos mitteret, dona ista repu-
diavit : quod diceret hoc ornatu filias suas dedecoratum
potius quam ornatum iri. Sed prior Lysandro id docuit
his versibus Sophocles :

Non hc ornatus, sed deformitas, tuz
mentis , miser, putabunturque insania.

Ornatus enim , ut dicebat Crates, est id quod ornat :
preestant autem hoc ea quee decentiorem faciunt mulie-
rem : non autem id aurum potest, aut smaragdus aut
coccina tinctura, sed que gravitate, modestia, ac ve-
recundia informant.

XXVIL. Qui Junoni nuptiali seu pronubz sacrifi-«
cant, ii fel non cum reliqua conficiunt victima, sed |
exemptum apud altare abjiciunt : quo instituto legis
auctor obscure significavit, comjugio nunquam debere
bilem iramque interesse : nam matrisfamilias austerita-
tem esse oportet, ut et vini, utilem suavitateque con-
ditam, non aloes in morem acerbam, et quz medica-
menti instar ingrata sit.

XXVIII. Xenocratem Plato, virum bonum et hone-
stum alioqui, sed moribus aliquanto severioribus, hor-
tatus est ut Gratiis sacrificaret : existimo autem pudica
mulieri apprime apud virum gratiis opus esse, ut quod
aiebat Metrodorus, suaviter nec, quia casta est, ideo
irata, cum eo vitam degat. Nam neque mundities fru-
gali, neque blanditiz ei que maritum diligit, negli-
gend® sunt : cum morositas insuavem reddat mode-
stiam, itemque sordes simplicitatem.

XXIX. Que arridere viro metuit, aut aliquid aliud
id genus facere, ne videatur proterva et audax, nihil
ab ea distat, qua ut non videatur unguento caput ha-
bere delibutum, etiam oleo abstineat : et ne fucare fa-
ciem putetur, ne lavet quidem eam. Videmus vero
poetas atque oratores, qui genus loquendi plebeium,
illiberale, ac male affectatum vitant, rebus ipsis et
earum dispositione ac sententiis artificiosa industria
comparatis delectare ac movere auditores : ita sane ma-
trona etiam recte faciet, si omnia supervacanea, mere-
tricia, et ad pompam pertinentia fugiat atque repudiet :
in eoque operam ponat, ut moralibus et ad usum vitz
pertinenttbus officiis maritum demereatur , pulchritudi-
nique vitz cum voluptate conjunctz eum assuefaciat.
Si qua tamen patura est austera, nihilque jucundi ad-
mixtum habet ingenio, neque usu vitz suavior reddi
potest, #quo animo id ferre maritum decet : et sicut
Phocion Antipatro respondit, parum honestam a se rem
petenti, Non potes me et amico uti et adulatore; ita
judicare de pudica et austera matrona, Non posse cum
cadem se et ut uxore et ut scorlo vivere.

